
Dhumramahimavarnana Stotram

தூ⁴ம்ரமஹிமாவர்ணநஸ்தோத்ரம்

॥ ஶ்ரீக³ணேஶாய நம: ॥
ஸநகாத்³யா ஊசு: ।
குருக்ஷேத்ரம் மஹாதே³வ தூ⁴ம்ரவர்ணஸ்ய ஸர்வத³ம் ।
மாஹாத்ம்யம் க்ஷேத்ரமுக்²யஸ்ய வத³ஸந்தோஷதா³யகம் ॥ 1॥
ஶ்ரீஶிவ உவாச ।
ஐஶாந்யே ஹிமவத்ப்ராந்தே தூ⁴ம்ரவர்ணஸ்ய க்ஷேத்ரகம் ।
விக்²யாதம் தஸ்ய மாஹாத்ம்யம் வர்ணிதும் க:க்ஷமோ ப⁴வேத் ॥ 2॥
ஸங்க்ஷேபேண வதி³ஷ்யாமி ப்ரணம்ய க³ணநாயகம் ।
மாஹாத்ம்யம் க்ஷேத்ரமுக்²யஸ்ய ஶ‍்ரு’ணுத்⁴வம் த்வேகசேதஸ: ॥ 3॥
தே³வர்ஷிபி:⁴ ப்ரஹர்ஷேண ஸ்தா²பிதோ தூ⁴ம்ரவர்ணக: ।
ஶுண்டா³த³ண்ட³முக:²ஶ்ரீமாம்ஶ்சதுர்பா³ஹுப்ரதா⁴ரக: ॥ 4॥
த்ரிநேத்ர ஏகத³ந்தஶ்ச பரஶ்வாதி³ஸமந்வித: ।
அஹங்காரோ க³ணேஶாநம் ப⁴ஜதே தத்ர நித்யஶ: ॥ 5॥
வாமே ஸித்³தி⁴ர்த³க்ஷிணாங்கே³ பு³த்³தி: ⁴ ஸர்வப்ரியங்கரீ ।
புரதோ மூஷகஸ்தஸ்ய தூ⁴ம்ரவர்ணஸ்ய ஶோப⁴ந: ॥ 6॥
த³ஶயோஜநவிஸ்தார: க்ஷேத்ரஸ்ய க³ணபஸ்ய ச ।
சதுரஸ்த்ரம் ச தத் க்ஷேத்ரம் ஸர்வஸித்³தி⁴ப்ரதா³யகம் ॥ 7॥
புரதோ தூ⁴ம்ரவர்ணஸ்ய ப⁴க்தா முத்³க³லமுக்²யகா: ।
ஶுகாத்³யாஸ்தம் ப⁴ஜந்தே தே ஸ்துவந்தி ஸ்ம மஹர்ஷய: ॥ 8॥
ப்ரு’ஷ்ட²த: பார்ஷதா³ஸ்தஸ்ய ப்ரமோதா³மோத³காத³ய: ।
ஆத்தஶஸ்த்ரா மஹாபா⁴கா:³ ஸேவந்தே தூ⁴ம்ரவர்ணகம் ॥ 9॥
வாமாங்கே³ தீர்த²முக்²யாநி ப்ரயாகா³தீ³நி மாநதா:³ ।
க்ஷேத்ராணி காஶீமுக்²யாநி ப⁴ஜந்தே தூ⁴ம்ரவர்ணகம் ॥ 10॥
த³க்ஷிணாங்கே³ऽமரேஶாநா: ஶம்பு⁴விஷ்ணுமுகா:²ஸதா³ ।
ஸக³ணா:ஸபரீவாரா ப⁴ஜந்தே க³ணநாயகம் ॥ 11॥
ஶேஷாத்³யா நாக³ராஜாஶ்ச பர்வதா ஹைமமுக்²யகா: ।

க³ந்த⁴ர்வாஶ்சாரணா:ஸித்³தா⁴ வஸவோ மநவஸ்ததா² ॥ 12॥
ஆதி³த்யா ருத்³ரகாத்³யாஶ்ச வித்³யாத⁴ராப்ஸராத³ய: ।
வஸந்தி தத்ர க்ஷேத்ரே தே ப⁴ஜந்தே த்³விரதா³நநம் ॥ 13॥
யத்³யச்ச்²ரேஷ்ட²தமம் லோகே தத்தத்தத்ரைவ ஸம்ஸ்தி²தம் ।
ஸேவார்த²ம் தூ⁴ம்ரவர்ணஸ்ய ப⁴க்திபா⁴வஸமந்விதம் ॥ 14॥
தேஷாம் ஸ்தா²நாதி³கம் விப்ரா: கதி²தும் நைவ ஶக்யதே ।
அபாரத்வாத்தத:ஸங்க்ஷேபத: ப்ரோக்தம் மயா பரம் ॥ 15॥
தத்ர தீர்த²ம் மஹாஸித்³தி⁴தா³யகம் வர்ததே பரம் ।
தூ⁴ம்ரவர்ணஸ்ய தத்ரைவ ஸ்நாநம் கரோதி விக்⁴நப: ॥ 16॥
தத்ர ஸ்நாநேந ஸத்³யஶ்ச வாஞ்சி²தம் லப⁴தே நர: ।
அந்தே மோக்ஷம் ந ஸந்தே³ஹோ யத்ர குத்ர ம்ரு’தோऽபி சேத் ॥ 17॥
தத்ர விஷ்ணுமுகா² தே³வா: கஶ்யபாத்³யா மஹர்ஷய: ।
நித்யம் ஸ்நாநம் ப்ரகுர்வந்தி ப்ரஹ்ரு’ஷ்டேநாந்தராத்மநா ॥ 18॥
அந்யக்ஷேத்ரஸ்த²நாகா³த்³யாஸ்தத்ர ஸ்நாநம் ப்ரகுர்வதே ।
ஜநா: க்ஷேத்ரநிவாஸார்த²ம் ஸ்தி²தாஸ்தேऽபி முதா³ந்விதா: ॥ 19॥
ஶிவவிஷ்ணுமுகா²நாம் ச தத்ர தீர்தா²நி மாநதா:³ ।
ஸ்தி²தாநி ஸ்நாநமாத்ரேண தேஷாம் பத³ப்ரதா³நி ச ॥ 20॥
தத்ர த³ர்ஶநமாத்ரேண தூ⁴ம்ரவர்ணஸ்ய வை ஸக்ரு’த் ।
ஈப்ஸிதம் லப⁴தே ஸத்³யோ மாநவோ புண்யவாந் ப⁴வேத் ॥ 21॥
யாத்ராமாத்ரேண தத்ரைவ த⁴ர்மார்த²காமமோக்ஷகம் ।
லப⁴தே ஏகவாரேண யத்ர குத்ர க³தோऽபி சேத் ॥ 22॥
பா⁴த்³ரஶுக்லசதுர்த்²யாம் ஸ ஸ்தா²பிதோ தூ⁴ம்ரவர்ணக: ।
தே³வர்ஷிபி⁴ஶ்ச மத்⁴யாஹ்நே ஸா திதி:² பரமா மதா ॥ 23॥
வார்ஷிக:ஸுமஹோத்ஸாஹஸ்தத்ரைவ க்ரியதே ஜநை: ।
பா⁴த்³ரஶுக்லசதுர்த்²யாம் து யாத்ராம் குர்வந்தி மாநவா: ॥ 24॥
பரஸ்பரம் ப்ரஹ்ரு’ஷ்டாஸ்தே போ³த⁴யந்தி க³ஜாநநம் ।
ஸரோமாஞ்சா ப⁴வந்த்யேவ ஶங்கராத்³யா மஹர்ஷய: ॥ 25॥
கா³ணேஶா பா⁴வஸம்யுக்தா யாத்ரார்த²ம் ஹர்ஷஸம்யுதா: ।
தத்ர க³ச்ச²ந்தி சாந்யே யே வைஷ்ணவாத்³யா: ப்ரஹர்ஷிதா: ॥ 26॥
க்ரு’த்வா யாத்ராம் புந:ஸர்வே ஸ்வஸ்வஸ்தா²நக³தா முதா³ ।
ஸ்மரந்தி தூ⁴ம்ரவர்ணம் தம் ப⁴க்திபா⁴வஸமந்விதா: ॥ 27॥
அந்தே ஸ்வாநந்த³கா:³ஸர்வே ப⁴வந்தே நாத்ர ஸம்ஶய: ।

ஶைவாத்³யா: க்ரமமார்கே³ண ஸ்வாநந்த³ஸ்தா² ப⁴வந்தி து ॥ 28॥
க்ஷேத்ரே மரணதோ விப்ரா:ஸ்வாநந்தோ³லப்⁴யதே ஜநை: ।
யத்ர குத்ர ஸ்தி²தாஶ்சைவ கா³ணபா ப்³ரஹ்மரூபகா: ॥ 29॥
தூ⁴ம்ரவர்ணஸ்ய க்ஷேத்ரஸ்ய மாஹாத்ம்யம் லேஶதோ மயா ।
கதி²தும் விஸ்தரேணைவார்ஹதி கோ நைவ வர்ணிதும் ॥ 30॥
கா³ணேஶாநி ச க்ஷேத்ராணி ப்³ரஹ்மபூ⁴தமயாநி து ।
யாவந்தி ப்³ரஹ்மகோ³லேऽஸ்மிம்ஸ்தாவந்தி முநிஸத்தமா: ॥ 31॥
த⁴ர்மார்த²காமமோக்ஷாணாம் க்ஷேத்ராணி விவிதா⁴நி ச ।
சது:பத³மயாந்யேவ ஜ்ஞாதவ்யாநி ந ஸம்ஶய: ॥ 32॥
பஞ்சமம் யத் பத³ம் ப்ரோக்தம் ப்³ரஹ்மாகாரம் மஹர்ஷிபி: ⁴ ।
க்ஷேத்ரம் க³ணபதேர்விப்ரா யத்ர தத்ர ஸ்தி²தம் கில ॥ 33॥
இத³ம் க்ஷேத்ரஸ்ய மாஹாத்ம்யம் ஶ‍்ரு’ணுயாத்³யோ நரோத்தம: ।
ஶ்ராவயேத் ப்ரபடே²த்³வாऽபி ஸ ஸர்வார்த²மவாப்நுயாத் ॥ 34॥
இதி தூ⁴ம்ரமஹிமாவர்ணநஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 9 । 8.9 1-34॥
- .. mudgalapurANaM aShTamaH khaNDaH . adhyAyaH 9 . 8.9 1-34..

